
SQS ONLINE : Majlis Kesyukuran dan Ijtima’ Aidilfitri Pusat Pengajian Sains Kuantitatif (SQS) yang 
berlangsung pada 20 Julai 2017 meriah dengan kehadiran Y.Bhg. Prof. Dato Seri Dr. 
Mohamed Mustafa Ishak serta tetamu jemputan dari jabatan-jabatan lain. 
 
Majlis yang berlangsung di Dewan SQS DP3 dan Dataran Al-Batani SQS dimulakan dengan 
aluan Dekan dan seterusnya penyampaian anugerah kepada lima orang staf yang berjaya 
dalam bidang penyelidikan, perundingan dan penerbitan. 
 
Terdahulu dalam ucapan beliau, Dekan SQS Y.Brs. Prof. Dr. Sharipah Soaad Syed Yahaya 
berkata, majlis jamuan pada kali ini bukan sahaja meraikan bulan Syawal tetapi juga sebagai 
tanda kesyukuran kepada staf yang menerima kenaikan pangkat. Selain itu menurut beliau 
lagi, majlis ini turut mengeratkan kerjasama dan silaturahim  di kalangan staf SQS. 
 
Majlis diserikan lagi dengan kehadiran Naib Canselor, Y.Bhg. Prof. Dato Seri Dr. Mohamed 
Mustafa Ishak. Beliau yang tiba di SQS diiringi Pegawai Kanan Universiti dan disambut mesra 
oleh Dekan serta seluruh warga staf SQS. Beliau berasa gembira dengan undangan ke SQS 
sementara Dekan SQS menyifatkan kehadiran sulung beliau ke SQS akan menjadi pembakar 
semangat kepada SQS untuk maju ke hadapan.  
 
Selaku Dekan dan mewakili SQS, beliau mengucapkan jutaan terima kasih kepada Naib 
Canselor di atas kesudian memenuhi undangan tersebut. Beliau turut mengucapkan jutaan 
terima kasih kepada Kelab Kebajikan SQS serta seluruh staf SQS yang menjayakan majlis 
Aidilfitri tahun 2017 kali ini. 

